
Talba

MINUTI

Il-Minuti tal-laqgħa Nru 46 li saret fil-25 ta’ Mejju 2005, kienu konfermati.

THE CHAIRMAN (Onor. Jason Azzopardi):  Qiegħed nippreżenta 13-il riżoluzzjoni addottati mill-Parlament Ewropew f’April ta’ din is-sena.  Dawn huma:

 
European Parliament resolution on the draft Commission decision amending for the purposes of adapting to the technical progress the Annex to Directive 2002/95/EC of the European Parliament and of the Council on the restriction of the use of certain hazardous substances in electrical and electronic equipment [(CMT - 2005 - 151 and CMT - 2005 - 642), P6_TA-PROV (2005) 0090], adottata mill-Parlament Ewropew fit-12 ta’ April 2005;

 
European Parliament resolution on the role of the European Union in the achievement of the Millennium Development Goals (MDGs) [(2004/2252 (INI)), P6_TA-PROV (2005) 0115], adottata mill-Parlament Ewropew fit-12 ta’ April 2005;

 
European Parliament resolution on the application by the Republic of Bulgaria to become a member of the European Union [(2005/2029(INI)), P6_TA-PROV (2005) 0117], adottata mill-Parlament Ewropew fit-13 ta’ April 2005;

 
European Parliament legislative resolution on the application by the Republic of Bulgaria to become a member of the European Union [(AA1/2/2005 - C6-0085/2005-2005/0901 (AVC)), P6_TA-PROV (2005) 0118], adottata mill-Parlament Ewropew fit-13 ta’ April 2005;

 
European Parliament resolution on the application by Romania to become a member of the European Union [(2005/2028(INI)), P6_TA-PROV (2005) 0119], adottata mill-Parlament Ewropew fit-13 ta’ April 2005; 

 
European Parliament legislative resolution on the application by Romania to become a member of the European Union [(AA1/2/2005 - C6-0086/2005-2005/0902 (AVC)), P6_TA-PROV (2005) 0120], adottata mill-Parlament Ewropew fit-13 ta’ April 2005;

 
European Parliament resolution on the outcome of the European Council in Brussels on 22 and 23 March 2005, [P6_Ta-PROV (2005) 0127], adottata mill-Parlament Ewropew fit-13 ta’ April 2005;

 
European Parliament resolution on the state of regional integration in the Western Balkans [P6_TA-PROV (2005) 0131] adottata mill-Parlament Ewropew fl-14 ta’ April 2005;

 
European Parliament resolution on the annual report from the Council to the European Parliament on the main aspects and basic choices of CFSP, including the financial implications for the general budget of the European Communities - 2003 [(8412/2004 - 2004/2172(INI), P6_TA-PROV (2005) 0132] adottata mill-Parlament Ewropew fl-14 ta’ April 2005;

 
European Parliament resolution on the European Security Strategy [(2004/2167 (INI)), P6_TA-PROV (2005) 0133] adottata fil-Parlament Ewropew fl-14 ta’ April 2005;
 
European Parliament resolution on combating doping in sport [P6_TA-PROV (2005) 0134] adottata fil-Parlament Ewropew fl-14 ta’ April 2005;

 
European Parliament resolution on Bangladesh [P6_TA-PROV (2005) 0136] adottata fil-Parlament Ewropew fl-14 ta’ April 2005; u

 
European Parliament resolution on Lampedusa [P6_TA-PROV (2005) 0138], adottata fil-Parlament Ewropew fl-14 ta’ April 2005.

Issa ngħaddu għall-item prinċipali ta’ l-aġenda li hija preżentazzjoni min-Nutar George Bonello Du Puis dwar il-ħidma tiegħu bħala Kummissarju Għoli fl-Ingilterra.

LAQGĦA Man-
nutar george bonello du puis EX-KUMMISSARJU GĦOLI TA’ MALTA F’LONDRA

THE CHAIRMAN: Nixtieq ovvjament mill-ewwel nesprimi s-sodisfazzjon personali tiegħi u anke ta’ dan il-kumitat li inti mill-ewwel, ħafna xhur ilu, aċċettajt din l-istedina sabiex tiltaqa’ magħna u tagħmel skambju dwar it-tenure tiegħek ta’ High Commissioner.  Ħdimt ħafna, kont High Commissioner maħbub kemm mill-Ingliżi kif ukoll mill-Maltin residenti fl-Ingilterra, u għamilt ħafna affarijiet għall-ewwel darba, fosthom il-Malta Day.  We look forward very much biex nisimgħu dak li għandek xi tgħid.  In-Nutar Bonello Du Puis.

DR GEORGE BONELLO DU PUIS:  Grazzi, Sur President.  Jien domt High Commissioner fl-Ingilterra sitt snin u sitt ijiem preċiż.  Jien dħalt f’kariga li ftit kont naf xi tfisser għax qatt ma kont Ambaxxatur qabel, però għamiltha ma’ Ambaxxaturi meta kont Ministru, għax jien għamilt 25 sena fil-parlament.  Hawn irrid ngħid li l-Ambaxxatur Malti barra huwa differenti mill-Ambaxxatur barrani hawn Malta, speċjalment fl-atteġġjament tal-Ministri lejh.  Insib li hawn Malta we fawn too much on Ambassadors.  L-Ambaxxatur barrani hawn Malta għandu ċ-ċavetta ta’ l-Uffiċċju tal-Ministru, tal-Prim Ministru u tal-President u kważi jidħol x’ħin irid.  Fl-Ingilterra s-sistema hija totalment differenti.  Il-Malti juri daqsxejn ta’ inferiority complex.  Jien ma nittollerahiex din, għax jekk jien ambaxxatur li nkun qiegħed nirrappreżenta lil pajjiżi nippretendi li nieħu l-istess trattament.  

Per eżempju, jien qatt ma rnexxieli niltaqa’ ma’ l-iSpeaker fl-Ingilterra.  Kont ippruvajt nagħmel appuntament mal-Permanent Secretary wara li ppreżentajt il-kredenzjali, però dan l-appuntament qatt ma sar.  Il-Permanent Secretary jidħol miegħek għand ir-Reġina u jien ridt il-perception tiegħu dwari f’dak il-mument.  Dan ma setax jarani, għalkemm qabel kien rani għax ilaqqgħuk miegħu ħalli jippreparalek it-triq kif għandek taġixxi, kif timxi u dawn il-ħafna affarijiet, u skambjajt ħafna kliem miegħu.  Huwa supporter ta’ Queen’s Park Rangers u allura tkellimna wkoll fuq il-football.  Niftakar li dakinhar kien il-birthday tiegħu u d-driver tiegħu tah ingravata tal-Queen’s Park Rangers. 

Hemmhekk bħala Ambaxxatur ma tarax Ministri.  M’għandekx ċans.  Lanqas lill-Ministru in charge ta’ l-Ewropa ma stajt nara.  Fuq dan jien ħadt għalija u għedtilhom, u meta ġejt biex nitlaq bagħtuli uffiċjal tal-Foreign Office.  Però lil dan injorajtu u veru wrejt disprezz għal dan l-aġir.  Sur President, pajjiż jibgħat Ambaxxatur ħalli jakkwista informazzjoni fuq il-pajjiż fejn ikun intbagħat.  F’Londra u fl-Ingilterra aħna m’għandniex bżonn nibagħtu Ambaxxatur ħalli jiġbor l-informazzjoni, għax hawn Malta l-informazzjoni nkunu nafuha qabel ma jkun jafha l-Ambaxxatur.  Jekk tqum daqsxejn tard filgħodu, ssib li Malta jkunu jafu x’ikun ġara bil-lejl fl-Ingilterra u int ma tkunx taf minħabba l-mezzi ta’ komunikazzjoni li jeżistu llum bħat-television u l-ġurnali.  

Meta ġejt mibgħut Londra jien iddeċidejt żewġ affarijiet.  Londra hija l-qalba tal-Commonwealth.  Kważi kull pajjiż fil-Commonwealth huwa rappreżentat.  Dan l-aħħar is-Seychelles naqqsu r-rappreżentanza, imma mill-bqija, anke pajjiż żgħir ta’ 70,000 ruħ bħal Saint Lucia għandhom rappreżentanza.  Allura jien għedt li rrid inkun bandiera Maltija fil-Commonwealth, għaliex jekk tqis li hemm 54 pajjiż fil-Commonwealth, u kull wieħed għandu vot, when it comes to the crunch, il-vot takkwistah jekk inti tkun benvist mill-High Commissioners hemmhekk, għax huma jirrakkmandaw lil pajjiżhom.  

Tant hu hekk li meta kien hemm il-kwestjoni ta’ l-Imħallef Agius, ħdimt mal-Commonwealth u ġibt il-voti kollha tagħhom.  Meta kellna l-International Maritime Organisation, darba minnhom qbiżna lill-Bahamas.  Issa l-Bahamas dejjem ikunu at the top.  Meta l-Professur de Marco ried isir Chairman tal-Commonwealth Foundation, għadda kważi full house.  Mhux quite full house għax min ikun ippropona lil xi ħaddieħor, dak se jivvota għal dak li jkun ippropona, però jkun wieħed.  Allura jekk minn 50 vot ġab 47 dan jitqies li huwa unanimous vote.  Per eżempju, Papua New Guinea kellhom kandidat u l-High Commissioner, li hija ħabiba tiegħi ħafna, qaltli li m’hijiex se tivvotalna għax riedet tivvota lill-kandidat tagħha.  

Issa l-Commonwealth kif inhi mmexxija?  Hemm il-Commonwealth Secretariat, il-Commonwealth Foundation u l-Commonwealth Institute.  Jien kont involut kompletament fihom it-tlieta u kont spiċċajt wieħed minn ħmistax fl-Executive Committee tal-Commonwealth Secretariat.  Dawk qegħdin bir-reġjuni u aħna nifformaw parti mir-reġjun UK, Mediterranean and Middle East, li dan jibqa’ sejjer oltre l-Middle East, jiġifieri sal-Malasja, Bangladesh, Indja, Pakistan u Sri Lanka, jiġifieri hemm ħames membri.  L-Ingilterra hija naturalment ex officio, u jifdal erbgħa.  Jien għedtilhom li it’s about time li l-Mediterran ikun rappreżentat bħala reġjun għalih.  Dan huwa reġjun kbir imma Ċipru u aħna hemm biss, però aċċettaw li huma jieħdu tlieta u aħna nieħdu wieħed u ġejt elett.  Ċipru ma riedx joqgħod għax ried jevita, u jien għedt lil Mirna Cleophas li rridu naqsmu daqsxejn, mhux il-ħin kollu jien.  Darba aċċettat li toqgħod sena, imma ma reġgħetx aċċettat għax iġġennet u qaltli daqshekk.  Min-naħa tiegħi jien kont nieħu gost għax kont niltaqa’ ma’ l-istess nies u sirt nafhom.  

Fil-Commonwealth trid tkun intiż fil-cricket, fir-rugby, fil-football u fl-atletika biex tmur tajjeb magħhom.  Per eżempju, il-West Indies kollha mġienen fuq il-cricket, naturalment anke l-Ingilterra, l-Awstralja, s-South Africa, l-Indja, il-Pakistan u issa daħlet il-Bangladesh.  Sri Lanka ġew 'il quddiem fil-cricket ukoll.  Il-football huwa importanti wkoll għax kull Ministru u High Official iżomm ma’ xi team Ingliż, anke jekk ma jifhimx fil-football.  Per eżempju, l-Ministru Jack Straw jżomm ma’ Blackburn u jien ma’ l-Arsenal.  Il-football huwa importanti għax meta wieħed jarak jidentifikak ma xi team partikolari, jgħid:  Dak ma’ l-Arsenal, dak mal-West Ham u dak maċ-Chelsea.  

Imbagħad fis-sajf jieħdu over il-cricket u l-atletika u bħal dan iż-żmien jibda r-rugby wkoll, u allura trid tkun intiż fihom ukoll.  Trid tkun intiż anke fl-istorja tagħhom, partikolarment fl-istorja tal-cricket.  Meta ssemmilhom batsmen ta’ 50 sena ilu, goalers ta' 50 sena ilu, partikolarment il-West Indies li issa m’għadhomx b’saħħithom daqskemm kienu dak iż-żmien, allura tqajjem ċerta nostalġija għaż-żmenijiet passati.  L-istess bħal meta lin-nies ta’ Tas-Sliema ssemmilhom lil Tony Nicholl, tkun semmejtilhom lil xi ħadd li għadna ma sibniex lil min jidħol floku.  Qed ngħid dan biex nuri li trid tidħol f'dawn l-affarijiet ukoll.  Dak huwa s-secretariat li jmexxi lil Commonwealth.

Hemm ukoll il-Commonwealth Foundation li llum il-President tagħha huwa l-Profs. de Marco.  Din m’hijiex xi istituzzjoni kbira għax il-budget tagħha qiegħed viċin it-Stg3 miljun.  Il-budget tas-secretariat qiegħed xi Stg30 miljun, u jien dejjem niġġieled għal iktar.  Il-budget tas-segretarjat kien ġie stabbilit at Stg30 miljun fiċ-CHOGM ta' l-1992.  Kien ġie stabbilit kemm għandu jagħti kulħadd, imma there is a number of defaulters.  Allura llum il-budget niżel għal xi Stg29 miljun jew Stg30 miljun.  Kieku baqa’ sejjer bl-istess ritmu missu kien Stg36 miljun.  Għalina jaqblilna llum għax nieħdu iktar, imma jġib burden fuq diversi pajjiżi żgħar.  Per eżempju, l-Ingilterra tipprovdi one-seventh tiegħu.  Jien ngħidilhom biex jagħtu iktar ħalli nġiegħlu lil Gordon Brown iħallas iktar!  Hemmhekk dejjem bir-restrizzjonijiet fuq il-budget għax jimpjegaw ħafna nies from the Commonwealth, barra l-Ingilterra.  Naħseb li llum għandna wieħed, Jonathan Galea li kont irrikkmandajtu jien.  Nispera li kien ġie aċċettat għax dan huwa bniedem ta’ l-affari tiegħu.  Qabel mort għedt lil Don McKinnon li dan għandu jiġi aċċettat għaliex he is an asset.  We will lose an asset, but he is an asset for you. 
Rigward iċ-CHOGM li se jsir hawn Malta irrid ngħid li l-ewwel li sirt naf bih kien meta Don McKinnon talabni biex inħajjar lill-gvern jagħmel CHOGM hawnhekk.  Jien qajla ħadt gost għax biex tagħmel CHOGM there’s a lot of organisation and a lot of expenses.  Per eżempju, fiċ-CHOGM ta' l-1992 jien kelli daqsxejn say għax kont Ministru tal-Finanzi u allura dan ma sarx.  Il-Commonwealth Finance Ministers Meeting ta’ l-1992 ma sarx lanqas għax trid toħroġ il-flus biex tagħmilhom dawn.  Meta l-Crans Montana riedu jagħmlu meeting hawn, għedtilhom li m'għandhomx ċans.  Meta kien hemm il-World Fair ta’ Barċellona kull nazzjon ipparteċipa u l-Ambaxxatur Spanjol kien ippressani ħalli Malta tieħu parti.  Dawn kienu ġewni bi pjanijiet ta’ paviljun li jiswa Lm0.25 miljun.  Dak iż-żmien Lm0.25 miljun kienu flus, u jien mhux l-ispejjeż tal-paviljun biss rajt, imma anke n-numru ta’ civil servants li riedu jmorru ħalli jieħdu ħsieb il-paviljun, ġejjin u sejrin.  Għalhekk dan ma sarx lanqas.

Issa dan ġie aċċettat.  Iċ-CHOGM hija ħaġa tajba għal Malta għax iġġib madwar elf ġurnalist, ħafna NGO’s, it-top people tal-Commonwealth u ġġib lir-Reġina fuq State Visit.  Meta tiġi r-Reġina l-press Ingliża ssegwiha.  Importanti li t-television isegwiha, għalkemm we can’t complain li m’għandniex coverage, għax meta jagħmlu xi ħaġa tal-Victoria Cross u l-George Cross, aħna nkunu fuq quddiem.  Ħalliha li l-aħħar darba ma tantx ħadt gost għax għamlu parade ta’ karozzi Rolls Royce fil-birthday tal-Queen Mother, u fl-aħħar karozza, il-karozza ta’ l-unur, poġġew lili maċ-chief tal-pulizija ta’ Northern Ireland Sir Ronnie Flanagan li ngħata l-George Cross.  Fil-fatt kien wara li ndunajt u għedlu: Prosit, jekk itajru lilek se jtajru lili, għax qiegħed miegħek.  

Sur President, il-fatt li għandna l-George Cross is a great plus for us.  Imbagħad hemm il-George Cross Island Association u Dr Ċensu Tabone huwa l-president tas-sezzjoni ta’ Malta.  Hemm ukoll sezzjonijiet fl-Ingilterra.  Hemm is-South East, South West, North East, North West, il-Midlands u Scotland.  Dawn jiltaqgħu f’General Meeting u kull meta jkollhom meeting dejjem stednuni u jien dejjem mort.  Ikun hemm dinner, imbagħad tagħmel speech dwar Malta.  Ħafna minnhom dawn jafu dwar Malta daqskemm naf jien, għax iħobbuni u allura kull darba trid toħroġ b’xi fatt li ma jafuhx.  Ikun hemm servizz fil-knisja, bil-bnadar eċċ.  Meta kellhom diffikultajiet fejn jiltaqgħu għall-General Meeting għedtilhom biex jiġu l-High Commission.  Għandi mejda kbira u lqajthom hemm.  Nagħmlulhom te’ u ftit sandwiches u jibqgħu forever thankful.

Il-Commonwealth Foundation għandha budget ta’ Stg3 miljun.  Dan huwa maqsum fi tnejn; il-Grants Committee u l-Financial Committee.  L-ewwel bdejt bħala Chairman tal-Grants Committee fejn għamilt sena.  Il-Grants Committee jirrigwarda talbiet mill-NGOs għal sussidji biex jagħmlu meetings, studies u dawn l-affarijiet.  Dawn jagħmlu filtering ta’ grupp ta’ nies imbagħad iġibuhom quddiemna.  Dan jiltaqa’ darba kull tliet xhur u jien għamilt ftit innovazzjonijiet hemmhekk.  Hemm il-Commonwealth Architects Association, il-Commonwealth Solicitors Association, il-Commonwealth Medical Association u l-Commonwealth Journalists Association li kollha jiġu għall-grants.  Meta kont Chairman jien għedtilhom li ftit għandna x'inqassmu, m’għandniex ħafna żerriegħa, imma jekk għandna ftit żerriegħa, din għandna nitfgħuha fuq art fertili u mhux fuq art fgata bil-ġid.  Per eżempju, kif tista’ tiġi tgħidli li l-avukati, l-arkitetti u l-ġurnalisti m’għandhomx għaxja ta’ lejla?  Mill-banda l-oħra jkollok NGOs li m’għandhom xejn!  Allura għedtilhom li għandna nnaqqsu lil dawk u kważi ma nagħtuhom xejn, biex naġevolaw liż-żgħar.  B’hekk takkwista ħafna ħbieb miż-żgħar, għax iż-żgħir għandu vot daqs il-kbir.  Per eżempju, il-High Commissioner Emmanuel Cotter ta’ Santa Lucia, pajjiż ta’ 70,000 ruħ, kitibli u rringrazzjani talli ġġelidt għaż-żgħir.  Din nixtieq inżommha għax hija ringrazzjament mill-qalb, però jekk tridu photocopy tagħha ma nsibx problema.

THE CHAIRMAN:  Ma nixtieqx intellfek, però nixtieq nistaqsik dwar l-assessment tiegħek ta’ l-istrengths and weaknesses tat-turiżmu Ingliż lejn Malta u l-ħidma Maltija f’dak ir-rigward.

DR. GEORGE BONELLO DU PUIS:  Aħna f’Malta għandna ġiebja kbira ta’ goodwill fl-Ingliżi, però dik il-ġiebja qiegħda tiġi rovinata u kontaminata mill-għasafar.  M'iniex qed infisser li l-għasafar iħammġuha, imma fis-sens li ħafna mill-Ingliżi ma jsibuhiex diffiċli jmorru fox hunting u fit-12 ta’ Awissu jisparaw fuq kemm isibu grouse, però meta jiġu hawn jaraw dan il-qtil ta' l-għasafar jgħidulek li tajra għandek tieħu gost taraha ttir u mhux tisparalha.  B’danakollu jien iktar rajt Għasafar tal-Bejt hawnhekk milli rajt fl-Ingilterra.  Ġo Londra sparixxew l-Għasafar tal-Bejt.  Tiskanta kemm jibagħtu ittri fuq dan is-suġġett u trid tirrispondihom.  Uħud minnhom nibgħathom hawn u ma jirrisponduhomx u mbagħad jien ma nkunx nista' nirrispondi, u nispiċċa neħel jien li jien traskurat.

THE CHAIRMAN:  Imma l-Ingliż isir jaf b’dak il-fatt tramite persuni minn Malta jew għax ikun ġie Malta u esperjenzaha personalment?

DR. GEORGE BONELLO DU PUIS:  Jien naħseb li hawn nies li they play on the emotions ta’ l-Ingliżi.  Dawn jisimgħu li aħna noqtlu tliet miljun għasfur fis-sena.  Kif jista’ jkun noqtlu tliet miljun għasfur!  Kieku lanqas naraw ix-xemx hawn Malta, aktar u aktar meta tieħu l-area li jokkupa għasfur!  Jien ngħidilhom li dawn huma esaġerazzjonijiet però hawn min jesplojtja s-sentimenti ta’ l-Ingliżi biex jibagħtulhom xi ħaġa ħalli jgħinu lill-għasafar.  When it comes to these matters l-Ingliżi għandhom soft spot.  Jekk turihom tfal imsawtin u bil-ġuħ, dawn mill-ewwel iħallsu Stg3 fix-xahar biex isalvaw tifel.  Iħallsu anke biex isalvaw klieb, qtates, żwiemel xjuħ u ħmir. They fall for everthing.  

Darba kitbitli persuna u qaltli li ma tridx tiġi Malta għal dawn ir-raġunijiet, qisha kienet qed theddidni għaliex ma tiġix Malta.  Jien għedtilha li aħna nieħdu gost biha jekk tiġi Malta u jekk tiġi Malta ssib li għandna storja u għandna klima u pajjiż sabiħ.  Għedtilha li jekk ma ma tarax lil Venezja, ma tarax it-Taj Mahal, ma tarax il-Hanging Gardens ta’ Babylon, ma tarax il-Piramidi u ma tarax lil Malta, your education will never be complete.  Meta għedtilha edukazzjoni mhux fis-sens li ma tafx tikteb u taqra għax int injorant.  Wara li ktibt dan kiteb kurunell u beda jgħajjarni għax għajjartha.  Jien ktibtlu lura u għedtlu li jiddispjaċini li hu immiżinterpreta l-ittra tiegħi.  Għedtlu li jidher li l-Ingliżi ma tantx huma intiżi fl-idjoma tagħhom, għax il-frażi “your education is not complete” doesn’t mean that you’re an ignorant man.  Education ends with your last breath.  Sakemm għadek ħaj, fl-aħħar minuta titgħallem li se tmut.

THE CHAIRMAN:  Tista’ tgħidilna dwar l-akbar sodisfazzjon tiegħek u l-akbar diżappunt?

DR. GEORGE BONELLO DU PUIS:  L-akbar diżappunt kien meta l-Arsenal ma ħadux iċ-Champions League is-sena l-oħra!  (Interruzzjonijiet)  Jien ma kellix diżappunti.  Jien bniedem li I’m happy with my lot.  I never aspire for more.  Jekk ikolli platt quddiemi, għalija jkun mimli biżżejjed, u minbarra hekk kont deċiż li naħdem. 

L-akbar sodisfazzjon kien li rnexxieli norganizza l-Malta Day erba’ snin in fila.  Din kienet xi ħaġa iebsa ħafna.  L-ewwelnett, bħala bniedem li nibża’ għas-sold u nara minn fejn se nġib is-sold dejjem kont inkun bil-biża’ li nispiċċa b’deficit, allura dejjem nibqa’ lura u dejjem neqred.  Però nirringrazzja lil Alla ħallejtilhom Lm1,500 issa biex jorganizzaw il-Malta Day din is-sena.

Nixtieq ngħid xi ħaġa oħra dwar il-Commonwealth Institute għax insejt insemmiha qabel.  Il-professjoni nutarili tiegħi u l-kariga ta' trustee tal-Commonwealth Institute servew tajjeb biex nagħmel xi ħaġa ta' ġid.  Il-Commonwealth Institute għandu storja mqanqla ħafna.  Xi mitt sena ilu bnew dan l-Institute mill-flus tal-Commonwealth iktar biex jgħallem lill-Ingliżi x’inhu l-Commonwealth.  Jiġifieri dan kien inbena għas-servizz ta’ l-Ingliżi.  Dan il-premises qiegħed fejn hemm il-London University llum, fit-triq biswit lr-Royal Albert Hall.  Però mbagħad dan il-premises riduh għat-tkabbir ta’ l-università u tawhom biċċa art sabiħa għal elf sena b’ċens temporanju fuq Kensington High Street.  Din kienet proprjetà tal-Foreign Office li mbagħad qatgħu qalbhom li jkomplu bih għax kienu mpjegaw nies on an exorbitant rate.  Kellhom Chief Executive Officer li tellifhom flus kemm jesa’ ġildu u spiċċa kważi fallut, però kellu asset bil-proprjetà.  Il-proprjetà tiswa skond kif tiżviluppaha.  Tant hu hekk li din tista’ tiswa Stg50 miljun jew Stg60 miljun.  

Għaldaqstant ħadna deċiżjoni importanti u biddilna l-concept tal-Commonwealth Institute.  Minflok il-Commonwealth Institute iservi biex jeduka lill-Ingliżi dwar il-Commonwealth, ikkreajna Foundation ibbażata ġo Cambridge biex tkun tista' tifrex l-edukazzjoni fil-Commonwealth.  Jiġifieri issa ġiet awtonoma imma l-ewwel irid jinbiegħ l-Institute.  Kellna offerta ta’ Stg25 miljun u konna se naċċettawha.  Fortunatament kienu ħatru bħala chairman mara li hi waħda mit-top lawyers tal-BP - irtirat sitt xhur jew seba’ xhur ilu - u mill-ewwel seduta li kellna magħha jien bqajt mistagħġeb bl-acumen tagħha, kif qabdet il-problema, qaxxritha, flietha u poġġithielna in a few words li kulħadd fehem.  Hemm ħames High Commissioners fiha, jiena wieħed minnhom.  Tant hu hekk li kif spiċċat l-ewwel seduta għedtilha li ma kontx nafha qabel, imma you came faster out of the blocks than Linford Christie - Linford Christie hu atleta Ingliż - u baqgħet issemmihieli.  

Nixtieq ngħid xi ħaġa wkoll dwar il-komunità Maltija.  Jien kont imdaħħal f'dak kollu li kellu x'jaqsam mal-Commonwealth u kelli l-komunità Maltija.  Din m’għadhiex dik li kienet fl-Ingilterra.  Qabel, sfortunatament, kienet ibbażata f’ċerta żona ta’ Londra, li ma ġabitilniex unur.  Issa dawk sparpaljaw għax ħadu over iċ-Ċiprijotti u issa hemm ħaddieħor qiegħed jieħu over miċ-Ċiprijotti.  Dawn kienu marbutin ma’ Brixton fejn kien hemm komunità qawwija.  Illum fi Brixton hemm knisja li sservi għalihom, fejn jiċċelebraw il-festa ta’ San Pawl fi Frar, imma nkunu preżenti biss xi erba’ sorijiet Ursolini, jien u l-mara u xi tnejn, tlieta, erba’ xjuħ li telqu minn Malta, naħseb qabel il-gwerra l-kbira.  

Fi Brixton daħlu s-suwed, però issa s-suwed ħarġu wkoll għax wara li tagħmel il-flus tfittex sitwazzjoni aħjar.  Però l-Maltin ilhom li ħarġu.  They are upwardly mobile, which is very good.  Issa daħlu ta’ Madeira għax dawn jiġu fl-Ingilterra jaħdmu bħala waiters.  Hemmhekk hemm il-patrijiet Franġiskani minuri konventwali tas-Sacre Coeur u nhar ta’ Ħadd jagħmlu quddiesa.  Hemm ukoll tnejn min-nies tal-Mużew li qegħdin jagħmlu ħafna ġid mat-tfal.  Ilaqqgħuhom biex jilagħbu l-football, il-billiards u jagħtuhom xi sandwich.  It-tfal inzertaw kollha suwed, imma jaħdmu ħafna fosthom.

Prinċipalment is-soċjetajiet li hemm fl-Ingilterra huma l-Malta League li twieldet fil-gwerra biex jgħinu lil Malta tul il-gwerra.  Illum hija aktar cosmopolitan league milli Malta League.  Iktar hemm nies stranġieri milli Maltin.  Hemm ukoll il-Malta charities li torganizza dinner darba fis-sena u jiġbru xi Stg 30,000 biex jagħtuhom lill-Community Chest Fund, lis-sorijiet u lill-istituti hawn Malta.  Hemm ukoll l-Association of Maltese Communities of Egypt li huma Maltin ta’ l-Eġittu li ġew imkeċċija mill-Eġittu meta Nasser ħa over.  Uħud minnhom sabu ruħhom l-Awstralja u oħrajn l-Ingilterra.  Hemmhekk hemm is-Sur Magri Overend li llum għandu xi 90 sena, però issa ħa over it-tifel tiegħu.  Dawk jagħmlu vin d'honeur darbtejn fis-sena u jagħmlu anke dinner dance.  

Imbagħad hemm il-Maltese Cultural Movement, l-iktar importanti, li d-driving force behind it huwa Bernard Scerri megħjun mill-mara.  Xi minn daqqiet naħseb li iktar Bernard jgħin lill-mara.  Dawn għandhom persuna li dejjem tkun magħhom u warajhom; Teddy li qiegħed waiter f'lukanda u l-mara tiegħu.  Hemm Ruth Scerri, il-mara ta’ Turu Scerri, Alla jaħfirlu, hemm Connie Vella u Fr Victor Camilleri, patri Franġiskan li jopera fl-East End.  Hemm knisja Ġermaniża fejn jieħdu ħsieb kollox huma u tawh il-fakultà li jqaddes hemm għall-Maltin.  Dawn jagħmlu dinner dances ta’ l-Għid, tal-Karnival, kienu jagħmlu wkoll tat-8 ta’ Settembru - li mbagħad ħadtu over jien bl-għajnuna tagħhom - u tal-Milied.  Dawn jagħmlu wkoll laqgħat biex ilaqqgħu lill-Maltin.  Ma jiġux ħafna, imma l-iskop hu li jlaqqgħu lill-Maltin.  Darba kull xahrejn jagħmlu fiera filgħodu u wara jagħmlu dinner dance.  Hemmhekk it-trasport mhux bħal hawn, kont Tas-Sliema, ġejt fiera l-Belt u erġajt mort id-dar imbagħad mort dinner dance filgħaxija.  Jekk tkun ġej mill-west country ikollok sagħtejn drive u mbagħad qabel terġa' lura trid tistrieħ u torqod x'imkien.

Sur President, jien għenthom ħafna lil tal-Maltese Cultural Movement u minħabba f’hekk tal-Malta League ħadu għalihom.  Kelli kritika fuq dan, imma jien iddeċidejt hekk u naħseb li ddeċidejt tajjeb ħafna.  Darba ġew u qaluli li jeħtieġ li l-High Commission tagħmel xi ħaġa, mhux huma biss.  Jien aċċettajt u staqsejthom jekk għandhomx xi ideat.  Qaluli li jixtiequ festa u jien għedtilhom li ma rridx festa politika imma festa li tappella għaż-żewġ naħat.  Għedtilhom li l-aħjar ħaġa hi li niċċelebraw il-festa tal-Vitorja fit-8 ta’ Settembru, li tikkommemora ż-żewġ vittorji li kellna fuq l-għadu tagħna.  Jien ridt li din nagħmluha festa ta’ ringrazzjament għall-ħelsien tagħna, mhux ta’ vittorja, mhux ta’ the force of arms imma ta’ l-interċessjoni tad-Divina Providenza li salvatna.

Hawn irrid ngħid li flus ma kellna xejn u allura ddeċidejna li nagħmlu lotterija.  Jien spiċċajt inċempel lil-lukandi biex jagħtuni ġimgħa jew ħmistax accommodation u lill-Air Malta biex jissussidjawli l-biljetti.  Għall-ewwel sena l-lotterija rrendiet, imbagħad bdiet tmajna.  Huwa veru li minn dawn l-affarijiet iddaħħal flus, imma mhux biżżejjed, għax biex torganizzaha trid tikri s-sala fejn tagħmel il-fiera li tqum Lm1,200 u ġġib il-banda li ddoqq marċi Maltin li tiswa Lm900 oħra.  Din tkun brass band ta’ xi 25 jew 30, ruħ però sabu diffikultà biex jimmarċjaw bil-vara għax huma jagħmlu pass iktar mgħaġġel minn tagħna. 

Ridna wkoll nesponu prodotti Maltin għall-Maltin.  In-nies l-ewwel ma jmorru huwa fuq it-turtiera tal-pastizzi.  Kemm ikun hemm pastizzi jinbiegħu.  Dawn ikunu pastizzi deep frozen u jeħduhom deep frozen ukoll.  50p–il wieħed ibigħuhom!  Ikollna wkoll il-Kinnie.  Tinduna li tkun fetħet din il-fiera għax tara n-nies ħerġin bil-kaxxi tal-Kinnie fuq spallejhom, ipoġġuhom fil-karozza u jerġgħu jiġu.  Ikun hemm anke Gozo lace u fl-aħħar introduċejt filigree tal-fidda li ma tqumx ħafna flus, xi Lm4 jew Lm5.  Bagħtuli b’Lm100 filigree u begħnihom fl-ewwel darba għax in-nisa jixtruhom ħafna biex jagħtuhom bħala rigali.  Ikun hemm ukoll ġbejniet u galletti u Twistees.  Dawn niddubbahom kollha b’xejn għax kieku ma nfendix, imma li jinbiegħ imur biex jitħallsu l-ispejjeż.  

Nagħmlu wkoll quddiesa f’Westminster Cathedral u darba għamilniha Brompton Oratory, għax il-management ta’ Westminster Cathedral staqsieni jekk aħniex se noqogħdu mmorru nagħmluha kull sena din il-quddiesa.  Qalli: Allaħares kull komunità titlob li tagħmel quddiesa hawnhekk.  U jien għedtlu:  Irringrazzja lil Alla li nagħmluha s-Sibt meta ma jkollok lil ħadd hawn.  Imn'Alla għandu ħafna komunitajiet kattoliċi li jmorru fis-santwarju tiegħu.  

Fl-aħħar imbagħad nispiċċaw bil-fireworks, jiġifieri trid tixtri l-fireworks ukoll li jiswew Lm500.  Imbagħad noħorġu bil-purċissjoni u l-pulizija jżommu t-traffiku ħalli aħna ngħaddu tlikki tlikki bil-vara fit-toroq ta’ Londra.  Ngħaddu minn Victoria Road quddiem Victoria Station.  U meta għamilna l-quddiesa fi Brompton Oratory ħriġna bil-vara fi Brompton Road, it-triq li tieħdok west.  Wara nispiċċaw b’dinner dance fejn ikolli 400 ruħ.  Għall-quddiesa ntellgħu wkoll kor minn Malta u għad-dinner dance intellgħu banda u singers Maltin.  Dawn jiswewlna ħafna flus biex inħallsulhom il-biljett ta' l-ajru, il-lukanda u kollox.  All in all, nispiċċaw qisu b’Lm400 profitt kull darba.

Sur President, Malta tgawdi mill-preżenza ta’ professjonisti Maltin fl-Ingilterra u t-tobba għandhom isem tajjeb ħafna hemmhekk.  It-tobba żammew rabtiet bejniethom għax illum dan huwa faċli bl-internet.  Dawn sikwit jiltaqgħu bejniethom.  Qabel kienu jiltaqgħu Chesterly Street u l-aħħar li ltaqgħu kien f’Woodcot, 'il fuq minn Reading.  Dawn ikunu xi 30 tabib li jiltaqgħu u jagħmlu picnic bil-familja.  Id-distanzi jgħoddu, għax jekk Chesterly Street qiegħda viċin ta' Scotland, it-tobba ta’ Scotland u ta’ dawk l-inħawi jmorru.  Jekk tagħmilha Woodcot, Reading imorru t-tobba ta’ Londra u ta’ Birmingham ukoll.  I made it a point li nattendi kull darba, għax jieħdu gost li nkun hemm preżenti.  Għalkemm jien iggradwajt fl-1952, ħafna qabilhom għax ħafna minnhom iggradwaw fis-snin 70, ħafna minnhom nafhom u jieħdu gost li nkun preżenti.  That little bit of Malta.
Sur President, tiskanta l-Maltin are all over the place.  Il-Maltese Cultural Movement darba ħaduni f’Coventry u hemmhekk iltqajt ma’ erba’ tobba Maltin.  Imbagħad morna il-West Country, Bridgewater u sibt tliet tobba oħra Maltin qegħdin jaħdmu f’Devon.  Jien ngħidilhom li jmisshom jirreġistraw mal-High Commission għax huwa importanti li nżommu dan il-kuntatt.

Nirringrazzjakom.

THE CHAIRMAN:  Grazzi.  Sar il-ħin.  Il-Kumitat huwa aġġornat għal nhar il-Ħamis, 2 ta' Ġunju, 2005 f'nofsinhar.

Fit-8.10 p.m. il-Kumitat aġġorna għal nhar il-Ħamis 2 ta’ Ġunju 2005 f’nofsinhar.

